
Iahi mu ia tuturina Noa nia ia
fototatamana ka manei. Noa 
mu neke kaike mane ta lotoro, 
nia neke kaike mane ta toraina
veha ka hoatadi ira noni ka ia
fafata manei, nia manei neke

au kapa 

taremehana God.



God neke matoi malau iahi
peka neke finini ghu neke
torai mukona, vununa ira
noni dike au haroharo ka 
ira puhidi ta muko. 



Neke kahe ghua ghu iahi God ka Noa, “Ara a 
age hio kairi ghatu leghu noni nga, vununa
maneri di va foudi malau iahi peka ka   
magara nia vari ngovangovala. Uve ara

a age toraina hio kairi haroharo
maneri nia malau iahi peka.”



“O riva vananigho ghu taghoughi nia ia
fototatamana ka agho kaike zaghimaha ka 
takifi ta veha. O rivai ringifota giliona nia
va api ghini taa tuna giliona mo nia

peghuruna mo, e ghua.”



Taghe iahi o ghua riva
ghinina agho: 
Zaghimahana mu e 
vitungavului gaha
kangafa
sodunana, 

tazoi palu
kangafa
kalanakabe bobonana
nia vitu kangafa
kalanakabe
vonanana, e ghua. 



“Agho o hio taremehau haro
leghu kokolodi ghano mala 
mahai nga, o nakai teghidi

ghu malauna agho nia
maneri, e ghua.”



Hio haghele taremehau ka zaghimaha nia, kaike
manena nia kaike ghasena ka ira leghu kokolodi

va vuha ta rizu nga ka kava mala sute va dolirira. 



Hio taremehau kaike manena nia kaike ghasena ka vitu
kokolodi tagukava ta fata ka mala mahai nia
mala rivai veala, nia kaike manena nia kaike
ghasena ka ira leghu kokolodi tagukava ta 
deo ge fata ghu ka mala mahai nia mala 
rivai veala, e ghua. 



Manei nia ia
ghaseborona taghona, 
nia ira tuunamane nia ira
ghaseborodi e ghua dike 
haghe laona ka ia zaghimaha
mala pelo kainina ia ologho. 



Ka ia va tazoi
vituna ravata ka ia
va paluna hihile ka ia
komuhu va 600 komuhuna
Noa, ira leghu futuna nga ia
leghahai kolo ka pekana ia kava 
dike purusu kave ka ravata ianimu, 
nia ira ghasolodi kolo ka kolangana
gedi ke tobehe ghu, dike ghua. 



Nia ia nanare geke zoghu hinae
ghu ka giliodi rodana-ngavulu ravata
nia redu, neke ghua.



Ia kolo neke vona ma neke vona
ghu neke to felo ghu ia
zaghimaha ka fatena ia kolo. 



Ia kolo neke toraina age rokasa fuludu, dike to luduru
ghu ka giliona ia kolo ira vuhuku ta toraina vona. 
Vahina leghutau nga ka ia kava ta hio hihingo
dike lemera. 



Ghe God deo geke nganakaini ghu Noa 
nia ira vahina tagukava popohi nga nia
ira leghu tagukava mauke nga e ghua, 
dike au taremehanaro ka ia zaghimaha. 
Manei neke va fofolofo mehai ia

dafe ka fatena ia kolo
neke va hinaei

ghu ia kolo. 



Leghudi rodana-ngavulu
ravata, Noa neke tobehi ia
vuidana zaghimaha neke
riva ghinio manei, Ianimu
tuna ghe neke va alava kave
laoi nga Noa kaike babahulu mala 

hadu kaveina geto vai hinae
la ia kolo geto karango

ghu ia fatena kava, 
ta ghuana. 



Ka ia va varadaki vituna ravata ka ia va paluna hihile, 
ia kava neke to karango kamoto. Ianimu tuna ghe
neke kahe ghua nga iahi God ka Noa, 

“Kave meha ka zaghimahana, 
agho nia ghaseborou
nia, nia tuumane nira nia

ghaseborodi nira, 
e ghua.”



Ianimu tuna ghe
neke riva ghini nga
Noa kaike sopebeana
vananina Iahova. 



Manei neke hio sopa kaike ka ira leghu kokolodi
tagukava nga nia
memeha nga ta 
fata ka rivai veala, 
neke saliga kamotori
ghu ka fatena ia
sopebeana taghe
kaike veala ta 
ghua ghidira. 



Nia God neke
kahe ghua iahi, 
“Iahi mu ia va
ghilaghilana ia
varivehai ta riva ghini
ara varihoataigu taghogu
nia ghau nia ira leghu va

vuha dolidi nga ta au
taremehamu ghau e 

ghua, maladi ira leghu
ubalana noni ta la meha

nga keha nareo.”



“Ara nato va tetui ia
nogu solodara ka ira

toba. Manei e age kaike
va ghilaghilana ia

varivehai varihoataigu ara
nia malau iahi peka.”



“Leleghu fafata
va meha toba ara
ka fatena malau
iahi peka ta podolo
ghu ia solodara ka ira
toba, ara a age ngana
leghui ia nogu varivehai

taremehamu ghau nia
taremehadi ira leghu

kokolodi va vuha dolidi
nga. E deo kalasukai ke
age va mukorirani leghu

doli nga ka kaike ologho.”



Vanani veha tuna Noa 
nia ira tuunamane neke ghua God 
neke va kahe ghidi ghu, 
“O hugara va tehi o va foudi
ghu malau iahi peka.”



Ira tuunamane Noa 
dike kave meharo ka ia zaghimaha
mu Semu, Hamu nia Zafeti, e 
ghua. (Hamu lamu neke nona
mamana Kenani.) Lito 
tuunamane irahi Noa lamu
dike faadi mehara

ira leghu noni nga
ka malau iahi peka.



Vununa God neke puina namaha ghidi
fuludu ira noni ka malau iahi peka, neke
tuhu hinae mehai ghu ia Tuuna kaikena,
mala heiri haroharo ta va hohoghona

ka manei e deo ghu boka age
lemedira, nga edi age hioi

ia doli ta au 
toghunai. 



Romu 3:23
Vununa ira leghu noni nga dito ke sasake, di hau ghu

ka ia puhina God ia ta pelara varanga, 

Romu 6:23 
Vununa ia tabarana sasake mu leme, nga ia kaikadolo ka 

God mu, doli soduai ka Zisas Kraes ia noda Lod.

Hiburu 9:27 
Taghe ta ghua lama ghita noni ta mala leme kaike

fafata mo, nia leghuna ianimu ge age fate 
ghita ghu God ia ta ghua. 



Efesasi 2:8,9 
God neke hio va doli ghau ka ia nona varisute ta vanamu

kakato manei, ka ia fafata va hohoghonamu ghau ka 
Kraes. Vununa neke ghidi keha leghutau noke riva ghidi
ghau ghe neke hio va doli ghau nga God eka ghua ghu. 

Iahi mu kaike kaikadolo sipa mehana ka God. Ia hio va doli 
mu eka tabaradi ghu ira leghutau ta veha dake riva ghidi va

hokotoro ghita, e deo ghu go boka mala hadu
varanga ghini ghu ghau. 

Romu 10:9,10
Ianimu ghu mu, noto kahe kavei la agho ka paeteunia, 

“Zisas mu Lod” ta ghuana, nia va hohoghonai tuna ka ia
hihingou neke va tetuleghuina God ka ia leme ta ghuana, 

God e age hio va doligho ghatu. Vununa ghita da va
hohoghona, ne nai va lotoro ghita ghu God ka ia nahalina

taghonai, nia vununa ghita da kahe kavei ia noda va
hohoghona, ne hio va doli ghita ghu God. 



Zone 3:16,17 
Vununa God neke puina namaha ghidi fuludu ira noni ka 

malau iahi peka, neke tuhu hinae mehai ghu ia Tuuna 
kaikena, mala heiri haroharo ta va hohoghona ka manei e 
deo ghu boka age lemedira, nga edi age hioi ia doli ta au 

toghunai. Vununa God e deo geke tuhu hinae mehai ghu ia
Tuuna ka malau iahi peka mala faterira ira noni, nga mala 

meha hio va doliri maneri, neke ghua.

1 Zone 5:11-13 
Iahi ghu mu neto ke turi ghini kavena God: God neto ke

vanada ia doli soduai, e meha ghu ka ia Tuuna manei mu 
doli iahi. Hei ia ta au parekete lao ka ia Tuuna mu, e kurui
doli iahi; nga hei ia ta deo ge parekete lao ghu ka ia Tuuna 

God mu, e deo ge aui ghu doli soduai iahi. Ara mu na
kangava agei iahi ka ghau ira ta va hohoghona ka ia

babaolona ia Tuuna God, o mala avohi ghu ghau
ta kuru ghauna doli soduai. 

